
Düyek

Yâ İlâhi

Yâ ilâhi âsitânuñ hastaya darü'ş- şifâ
Şerbet-i vaşluñ içenler buldu her derde devâ

Bahr-ı rahmet katresi kurbunda cümle yoğ u var
Her nedenlü çok olursa bizde cürm ile hatâ

Ger ziyâ-ı şems-i zâtun irmez ise sâlike
Nice kat' ider menâzil kandan irişür ' atâ

Mahz-ı fazluñla İlahi ' âlim it esrâruña
İdelüm her hâl işe sırr-ı resüle iktidâ

Zerre görünmez Fenâyi iş bu 'âlem 'ârife
Bir demine vuşlatuñ iki cihân olmaz bahâ


